
Ilinniagaqarnissamut piareersaataasumik ilinniartut pillugit § 37 naapertorlugu 

apeqqummut nr. 2015/281-imut akissut 

 

 

Asasara Ineqi Kielsen 

 

 

Ilinniagaqarnissamut piareersaataasumik ilinniartut pillugit apeqqutinnut Naalakkersuisut 

sinnerlugit qujavunga. Piffissami 2003-2014-imi Ilinniartitaanermut kisitsisit Naatsor-

sueqqissaartarfiup nittartagaani uani takuneqarsinnaapput http://bank.stat.gl. Ukiup siu-

lianut tunngatillugu kisitsisitigut paasissutissat ulloq 1. juni nittartakkami nutarterneqar-

tarput. 

Erseqqissaatigissavarput ilinniartitaanermut kisitsisit Naatsorsueqqissaartarfiup nittarta-

gaaniittut ukiumut atuarfiusumut naatsorsorneqaratik ukioq aningaasaqarfiusoq malittar-

massuk. Atuartut amerlassusaat ulloq 31/12 naatsorsorneqartarput. 

 

1. Ukioq 2014-imi Ilinniarnertuunngorniarfinni aallartittut qassiuppat? 

Akissut: 

Naatsorsueqqissaartarfik malillugu ilinniagaqarnissamut piareersaataasumik ilinniartut 

832-t 2014-imi aallartissimapput, taakkunannga 52-t nunani allani aallartissimallutik. 

Kisitsisini pineqartut tassaapput: 

 ukiumi ataatsimi ilinniagaqartut 

 ilinniartut siusinnerusukkut ilinniarnerminnik  unitsitsisimariarlutik assersuutigalu-

gu ukiuni marlunni ilinniarlutik aallartitseqqissimasut 

 ilinniartut ilinniagaqanngikkallariarlutik aallarteqqissimasut 

 ilinniartut ilinniakkamik sammiviinik allanngortitsisimasut 

 

Ilinniartitaanermut, Kultureqarnermut, Ilisimatusarnermut Ilageeqarnermullu Naalakker-

suisoqarfimmi naatsorsuisimaneq malillugu 2014-imi nunami maani ukiumi ataatsimi ilin-

niagaqarnissamut piareersaataasumik ilinniartut 524-upput. 

 

 

2. Ukiumi qulaani pineqartumi uniinnartut qassiuppat? 

Akissut: 

Naatsorsueqqissaartarfik malillugu ilinniagaqarnissamut piareersaataasumik ilinniartut 

381-it 2014-imi ilinniakkaminnik unitsitsisimapput. Kisitsisit ilinniartunut tamanut tun-

ngassuteqarput, taamaammallu apeqqut 1 naapertorlugu 2014-imi ilinniarnerminnik aal-

lartitsisut amerlassusaannut sanilliunneqarsinnaanatik. 

 

 

Inussiarnersumik inuulluaqqusillunga 

 

 

Nivi Olsen 


